
1.רות פרק א 
(א) ויהי בימי שפט השפטים ויהי רעב בארץ וילך איש מבית לחם יהודה לגור בשדי מואב הוא ואשתו ושני בניו:

(ב) ושם האיש אלימלך ושם אשתו נעמי ושם שני בניו מחלון וכליון אפרתים מבית לחם יהודה ויבאו שדי מואב ויהיו שם:

(ג) וימת אלימלך איש נעמי ותשאר היא ושני בניה:

(ד) וישאו להם נשים מאביות שם האחת ערפה ושם השנית רות וישבו שם כעשר שנים:

(ה) וימותו גם שניהם מחלון וכליון ותשאר האשה משני ילדיה ומאישה:

(ו) ותקם היא וכלתיה ותשב משדי מואב כי שמעה בשדה מואב כי פקד יקוק את עמו לתת להם לחם:

2תלמוד בבלי מסכת בבא בתרא דף צא עמוד א 
וכן היה ר"ש בן יוחאי אומר: אלימלך, מחלון וכליון, גדולי הדור היו ופרנסי הדור היו, ומפני מה נענשו? מפני שיצאו מארץ לחוצה לארץ, 

3תלמוד בבלי מסכת בבא בתרא דף צא עמוד א 
אמר רבה בר רב הונא אמר רב: אבצן זה בעז. מאי קמ"ל? כי אידך דרבה בר רב הונא, דאמר רבה בר רב הונא אמר רב: מאה ועשרים משתאות עשה בעז לבניו, שנאמר: +שופטים י"ב+ ויהי לו שלשים בנים ושלשים בנות שלח החוצה ושלשים בנות הביא לבניו מן החוץ וישפט את ישראל שבע שנים, ובכל אחת ואחת עשה שני משתאות, אחד בבית אביו ואחד בבית חמיו, ובכולן לא זימן את מנוח, אמר: כודנא עקרה במאי פרעא לי. תאנא: וכולן מתו בחייו.
3a רות רבה (לרנר) פרשה א 
והיו בני המדינה אומרים, זהו שהיינו בטוחים עליו ואומרים, אם תבא שנת בצורת שהוא יכול לפרנסנו עשר שנים, והרי שפחתו עומדת בסירקי וקופתה בידה. כך אלימלך היה מגדולי הדור ומפרנסי את הצבור, וכיון שבאו שני רעבון אמר, עכשיו כל ישראל מסובבין על פתחי, זה בא בקופתו וזה בא בקפיפו. מה עשה? עמד וברח לו מפניה', הה"ד וילך איש [מבית לחם יהודה]. 
4רות פרק א
 (ז) ותצא מן המקום אשר היתה שמה ושתי כלתיה עמה ותלכנה בדרך לשוב אל ארץ יהודה:

 (יד) ותשנה קולן ותבכינה עוד ותשק ערפה לחמותה ורות דבקה בה:

(טו) ותאמר הנה שבה יבמתך אל עמה ואל אלהיה שובי אחרי יבמתך:

(טז) ותאמר רות אל תפגעי בי לעזבך לשוב מאחריך כי אל אשר תלכי אלך ובאשר תליני אלין עמך עמי ואלהיך אלהי:

(יז) באשר תמותי אמות ושם אקבר כה יעשה יקוק לי וכה יסיף כי המות יפריד ביני ובינך:

(יח) ותרא כי מתאמצת היא ללכת אתה ותחדל לדבר אליה:

(יט) ותלכנה שתיהם עד באנה בית לחם ויהי כבאנה בית לחם ותהם כל העיר עליהן ותאמרנה הזאת נעמי:

(כ) ותאמר אליהן אל תקראנה לי נעמי קראן לי מרא כי המר שדי לי מאד:

(כא) אני מלאה הלכתי וריקם השיבני יקוק למה תקראנה לי נעמי ויקוק ענה בי ושדי הרע לי:

(כב) ותשב נעמי ורות המואביה כלתה עמה השבה משדי מואב והמה באו בית לחם בתחלת קציר שערים:

5.רות פרק ב 
(א) ולנעמי <מידע> מודע לאישה איש גבור חיל ממשפחת אלימלך ושמו בעז:

(ב) ותאמר רות המואביה אל נעמי אלכה נא השדה ואלקטה בשבלים אחר אשר אמצא חן בעיניו ותאמר לה לכי בתי:

(ג) ותלך ותבוא ותלקט בשדה אחרי הקצרים ויקר מקרה חלקת השדה לבעז אשר ממשפחת אלימלך:

6.רות פרק ב 
(יא) ויען בעז ויאמר לה הגד הגד לי כל אשר עשית את חמותך אחרי מות אישך ותעזבי אביך ואמך וארץ מולדתך ותלכי אל עם אשר לא ידעת תמול שלשום:

(יב) ישלם יקוק פעלך ותהי משכרתך שלמה מעם יקוק אלהי ישראל אשר באת לחסות תחת כנפיו:

(יג) ותאמר אמצא חן בעיניך אדני כי נחמתני וכי דברת על לב שפחתך ואנכי לא אהיה כאחת שפחתיך: 

7.רות פרק ב 
(כא) ותאמר רות המואביה גם כי אמר אלי עם הנערים אשר לי תדבקין עד אם כלו את כל הקציר אשר לי:

(כב) ותאמר נעמי אל רות כלתה טוב בתי כי תצאי עם נערותיו ולא יפגעו בך בשדה אחר:

(כג) ותדבק בנערות בעז ללקט עד כלות קציר השערים וקציר החטים ותשב את חמותה:

8רות פרק ג 
(א) ותאמר לה נעמי חמותה בתי הלא אבקש לך מנוח אשר ייטב לך:
(ב) ועתה הלא בעז מדעתנו אשר היית את נערותיו הנה הוא זרה את גרן השערים הלילה:

(ג) ורחצת וסכת ושמת <שמלתך> שמלתיך עליך <וירדתי> וירדת הגרן אל תודעי לאיש עד כלתו לאכל ולשתות:

(ד) ויהי בשכבו וידעת את המקום אשר ישכב שם ובאת וגלית מרגלתיו <ושכבתי> ושכבת והוא יגיד לך את אשר תעשין:

(ה) ותאמר אליה כל אשר תאמרי <> אלי אעשה:

(ו) ותרד הגרן ותעש ככל אשר צותה חמותה:
(ז) ויאכל בעז וישת וייטב לבו ויבא לשכב בקצה הערמה ותבא בלט ותגל מרגלתיו ותשכב:

(ח) ויהי בחצי הלילה ויחרד האיש וילפת והנה אשה שכבת מרגלתיו:

(ט) ויאמר מי את ותאמר אנכי רות אמתך ופרשת כנפך על אמתך כי גאל אתה:

(י) ויאמר ברוכה את ליקוק בתי היטבת חסדך האחרון מן הראשון לבלתי לכת אחרי הבחורים אם דל ואם עשיר:

(יא) ועתה בתי אל תיראי כל אשר תאמרי אעשה לך כי יודע כל שער עמי כי אשת חיל את:

(יב) ועתה כי אמנם כי <אם>  גאל אנכי וגם יש גאל קרוב ממני:
9.רות פרק ד 
(יא) ויאמרו כל העם אשר בשער והזקנים עדים יתן יקוק את האשה הבאה אל ביתך כרחל וכלאה אשר בנו שתיהם את בית ישראל ועשה חיל באפרתה וקרא שם בבית לחם:

(יב) ויהי ביתך כבית פרץ אשר ילדה תמר ליהודה מן הזרע אשר יתן יקוק לך מן הנערה הזאת:

(יג) ויקח בעז את רות ותהי לו לאשה ויבא אליה ויתן יקוק לה הריון ותלד בן:

(יד) ותאמרנה הנשים אל נעמי ברוך יקוק אשר לא השבית לך גאל היום ויקרא שמו בישראל:

(טו) והיה לך למשיב נפש ולכלכל את שיבתך כי כלתך אשר אהבתך ילדתו אשר היא טובה לך משבעה בנים:

(טז) ותקח נעמי את הילד ותשתהו בחיקה ותהי לו לאמנת:

(יז) ותקראנה לו השכנות שם לאמר ילד בן לנעמי ותקראנה שמו עובד הוא אבי ישי אבי דוד: 

(יח) ואלה תולדות פרץ פרץ הוליד את חצרון:(יט) וחצרון הוליד את רם ורם הוליד את עמינדב:(כ) ועמינדב הוליד את נחשון ונחשון הוליד את שלמה:(כא) ושלמון הוליד את בעז ובעז הוליד את עובד:(כב) ועבד הוליד את ישי וישי הוליד את דוד: 

10בראשית פרק לז 
 (כו) ויאמר יהודה אל אחיו מה בצע כי נהרג את אחינו וכסינו את דמו:
(כז) לכו ונמכרנו לישמעאלים וידנו אל תהי בו כי אחינו בשרנו הוא וישמעו אחיו:

(לא) ויקחו את כתנת יוסף וישחטו שעיר עזים ויטבלו את הכתנת בדם:

(לב) וישלחו את כתנת הפסים ויביאו אל אביהם ויאמרו זאת מצאנו הכר נא הכתנת בנך הוא אם לא:

(לג) ויכירה ויאמר כתנת בני חיה רעה אכלתהו טרף טרף יוסף:

11בראשית פרק לח 
(א) ויהי בעת ההוא וירד יהודה מאת אחיו ויט עד איש עדלמי ושמו חירה:

(ב) וירא שם יהודה בת איש כנעני ושמו שוע ויקחה ויבא אליה: (ו) ויקח יהודה אשה לער בכורו ושמה תמר:(ז) ויהי ער בכור יהודה רע בעיני יקוק וימתהו יקוק:(ח) ויאמר יהודה לאונן בא אל אשת אחיך ויבם אתה והקם זרע לאחיך:(ט) וידע אונן כי לא לו יהיה הזרע והיה אם בא אל אשת אחיו ושחת ארצה לבלתי נתן זרע לאחיו:(י) וירע בעיני יקוק אשר עשה וימת גם אתו:

(יא) ויאמר יהודה לתמר כלתו שבי אלמנה בית אביך עד יגדל שלה בני כי אמר פן ימות גם הוא כאחיו ותלך תמר ותשב בית אביה:(יב) וירבו הימים ותמת בת שוע אשת יהודה וינחם יהודה ויעל על גזזי צאנו הוא וחירה רעהו העדלמי תמנתה:(יג) ויגד לתמר לאמר הנה חמיך עלה תמנתה לגז צאנו:(יד) ותסר בגדי אלמנותה מעליה ותכס בצעיף ותתעלף ותשב בפתח עינים אשר על דרך תמנתה כי ראתה כי גדל שלה והוא לא נתנה לו לאשה:

 (כד) ויהי כמשלש חדשים ויגד ליהודה לאמר זנתה תמר כלתך וגם הנה הרה לזנונים ויאמר יהודה הוציאוה ותשרף:

(כה) הוא מוצאת והיא שלחה אל חמיה לאמר לאיש אשר אלה לו אנכי הרה ותאמר הכר נא למי החתמת והפתילים והמטה האלה:

(כו) ויכר יהודה ויאמר צדקה ממני כי על כן לא נתתיה לשלה בני ולא יסף עוד לדעתה:

(כז) ויהי בעת לדתה והנה תאומים בבטנה:

(כח) ויהי בלדתה ויתן יד ותקח המילדת ותקשר על ידו שני לאמר זה יצא ראשנה:

(כט) ויהי כמשיב ידו והנה יצא אחיו ותאמר מה פרצת עליך פרץ ויקרא שמו פרץ:

(ל) ואחר יצא אחיו אשר על ידו השני ויקרא שמו זרח: ס
12בראשית פרק מד פסוק יח
ויגש אליו יהודה ויאמר בי אדני ידבר נא עבדך דבר באזני אדני ואל יחר אפך בעבדך כי כמוך כפרעה:

13בראשית פרק מט 
(ח) יהודה אתה יודוך אחיך ידך בערף איביך ישתחוו לך בני אביך:

(ט) גור אריה יהודה מטרף בני עלית כרע רבץ כאריה וכלביא מי יקימנו:

(י) לא יסור שבט מיהודה ומחקק מבין רגליו עד כי יבא <שילה> שילו ולו יקהת עמים:

14בראשית רבה (וילנא) פרשה צח 
ז גור אריה יהודה, מלמד שנתן לו גבורה של ארי וחוצפה של גוריו, מטרף בני עלית, מטרפו של יוסף עלית ונתעלית, מטרפו של תמר עלית ונתעלית,
15: שמואל א פרק יז 
(לב) ויאמר דוד אל שאול אל יפל לב אדם עליו עבדך ילך ונלחם עם הפלשתי הזה:

(מ) ויקח מקלו בידו ויבחר לו חמשה חלקי אבנים מן הנחל וישם אתם בכלי הרעים אשר לו ובילקוט וקלעו בידו ויגש אל הפלשתי:
16שמואל א פרק כד 
ויבא אל גדרות הצאן על הדרך ושם מערה ויבא שאול להסך את רגליו ודוד ואנשיו בירכתי המערה ישבים:

(ד) ויאמרו אנשי דוד אליו הנה היום אשר אמר יקוק אליך הנה אנכי נתן את <איביך> איבך בידך ועשית לו כאשר יטב בעיניך ויקם דוד ויכרת את כנף המעיל אשר לשאול בלט:

17שמואל א פרק כד 
יא) ואבי ראה גם ראה את כנף מעילך בידי כי בכרתי את כנף מעילך ולא הרגתיך דע וראה כי אין בידי רעה ופשע ולא חטאתי לך ואתה צדה את נפשי לקחתה:

(יב) ישפט יקוק ביני ובינך ונקמני יקוק ממך וידי לא תהיה בך:

 (טו) והיה יקוק לדין ושפט ביני ובינך וירא וירב את ריבי וישפטני מידך: פ
18שמואל א פרק כה 
(א) וימת שמואל ויקבצו כל ישראל ויספדו לו ויקברהו בביתו ברמה ויקם דוד וירד אל מדבר פארן: ס
(ב) ואיש במעון ומעשהו בכרמל והאיש גדול מאד ולו צאן שלשת אלפים ואלף עזים ויהי בגזז את צאנו בכרמל:(ג) ושם האיש נבל ושם אשתו אבגיל והאשה טובת שכל ויפת תאר והאיש קשה ורע מעללים והוא <כלבו> כלבי:(ד) וישמע דוד במדבר כי גזז נבל את צאנו:

19דברי הימים א פרק ב 
 ותמר כלתו ילדה לו את פרץ ואת זרח כל בני יהודה חמשה: ס
(ה) בני פרץ חצרון וחמול: ס(ט) ובני חצרון אשר נולד לו את ירחמאל ואת רם ואת כלובי:

(י) ורם הוליד את עמינדב ועמינדב הוליד את נחשון נשיא בני יהודה:

(יא) ונחשון הוליד את שלמא ושלמא הוליד את בעז:

(יב) ובעז הוליד את עובד ועובד הוליד את ישי:
20שמואל א פרק כה 
ה) וישלח דוד עשרה נערים ויאמר דוד לנערים עלו כרמלה ובאתם אל נבל ושאלתם לו בשמי לשלום:

תנה נא את אשר תמצא ידך לעבדיך ולבנך לדוד:(ט) ויבאו נערי דוד וידברו אל נבל ככל הדברים האלה בשם דוד וינוחו:(י) ויען נבל את עבדי דוד ויאמר מי דוד ומי בן ישי היום רבו עבדים המתפרצים איש מפני אדניו:

(יא) ולקחתי את לחמי ואת מימי ואת טבחתי אשר טבחתי לגזזי ונתתי לאנשים אשר לא ידעתי אי מזה המה:

(יב) ויהפכו נערי דוד לדרכם וישבו ויבאו ויגדו לו ככל הדברים האלה:

(יג) ויאמר דוד לאנשיו חגרו איש את חרבו ויחגרו איש את חרבו ויחגר גם דוד את חרבו ויעלו אחרי דוד כארבע מאות איש ומאתים ישבו על הכלים:

(יד) ולאביגיל אשת נבל הגיד נער אחד מהנערים לאמר הנה שלח דוד מלאכים מהמדבר לברך את אדנינו ויעט בהם
:21שמואל א פרק כה 
יז) ועתה דעי וראי מה תעשי כי כלתה הרעה אל אדנינו ועל כל ביתו והוא בן בליעל מדבר אליו:

(יח) ותמהר <אבוגיל> אביגיל ותקח מאתים לחם ושנים נבלי יין וחמש צאן <עשוות> עשוית וחמש סאים קלי ומאה צמקים ומאתים דבלים ותשם על החמרים:

(כא) ודוד אמר אך לשקר שמרתי את כל אשר לזה במדבר ולא נפקד מכל אשר לו מאומה וישב לי רעה תחת טובה:

(כב) כה יעשה אלהים לאיבי דוד וכה יסיף אם אשאיר מכל אשר לו עד הבקר משתין בקיר:

(כג) ותרא אביגיל את דוד ותמהר ותרד מעל החמור ותפל לאפי דוד על פניה ותשתחו ארץ:

(כד) ותפל על רגליו ותאמר בי אני אדני העון ותדבר נא אמתך באזניך ושמע את דברי אמתך:

(כו) ועתה אדני חי יקוק וחי נפשך אשר מנעך יקוק מבוא בדמים והושע ידך לך ועתה יהיו כנבל איביך והמבקשים אל אדני רעה:

(כי מלחמות יקוק אדני נלחם ורעה לא תמצא בך מימיך:
(כט) ויקם אדם לרדפך ולבקש את נפשך והיתה נפש אדני צרורה בצרור החיים את יקוק אלהיך ואת נפש איביך יקלענה בתוך כף הקלע:

(ל) והיה כי יעשה יקוק לאדני ככל אשר דבר את הטובה עליך וצוך לנגיד על ישראל:

(לא) ולא תהיה זאת לך לפוקה ולמכשול לב לאדני ולשפך דם חנם ולהושיע אדני לו והיטב יקוק לאדני וזכרת את אמתך: ס
(לב) ויאמר דוד לאביגל ברוך יקוק אלהי ישראל אשר שלחך היום הזה לקראתי:

(לג) וברוך טעמך וברוכה את אשר כלתני היום הזה מבוא בדמים והשע ידי לי:

לו) ותבא אביגיל אל נבל והנה לו משתה בביתו כמשתה המלך ולב נבל טוב עליו והוא שכר עד מאד ולא הגידה לו דבר קטן וגדול עד אור הבקר:(לז) ויהי בבקר בצאת היין מנבל ותגד לו אשתו את הדברים האלה וימת לבו בקרבו והוא היה לאבן:(לח) ויהי כעשרת הימים ויגף יקוק את נבל וימת:

מא) ותקם ותשתחו אפים ארצה ותאמר הנה אמתך לשפחה לרחץ רגלי עבדי אדני:

(מב) ותמהר ותקם אביגיל ותרכב על החמור וחמש נערתיה ההלכות לרגלה ותלך אחרי מלאכי מדרש תהלים (בובר) מזמור נג 
] למנצח על מחלת משכיל לדוד. זהו שאמר הכתוב מצא אשה מצא טוב (משלי יח כב), אין סוף לאשה טובה… אמר ר' שמואל טובה היתה אביגיל לדוד מכל הקרבנות שבעולם, שאילו עשה אותו מעשה שחשב לעשות לנבל, אילו היה מקריב כל קרבנות שבעולם, לא היו מכפרים לו, והיא באתה אליו ומלטתהו, הוי למנצח על מחלת, שמחלה לו כשם שהקרבנות מוחלין, אמר הקב"ה תבוא הטובה ותהיה לטוב, וילך הרע ברעתו, שנאמר ויהי כעשרת הימים ויגוף ה' את נבל וימת דוד ותהי לו לאשה:
מדרש תהלים (בובר) מזמור נג 
אמרה לו אביגיל לדוד אדוני המלך אם בא הדין הזה אליך מה אתה עושה, אם ילך עני ויאמר לבעל עשה עמי צדקה, תן לי פת אחד, ואינו נזקק לו, והעני נופל עליו והורגו, אם הם באין אצלך לדין, מה אתה עושה, ואתה מפקפק בדבר, ואין אתה יכול להוציאו, והן אומרים לא עשה כן לנבל
